
E. COLI O157
Beth yw E.COLI 0157?
Math o wenwyn bwyd yw E.coli O157 a achosir gan facteria Escherichia coli sydd fel arfer yn achosi dolur rhydd.
Pryd wnes i ei ddal?
Mae’r salwch yn digwydd o fewn 3-8 diwrnod o gael eich heintio, fel arfer rhwng 3 a 4 diwrnod.

Sut wnes i ei ddal?    
O unrhyw un o’r canlynol:
• 
O gyffwrdd â chig amrwd, cig eidion yn benodol.
• 
O fwyta cig neu ddofednod heb ei goginio ddigon,  neu fwyd arall wedi’i halogi.
• 
Nofio mewn dŵr heb ei drin â chlorin, neu ei yfed.
· Bwyta llaeth neu gynnyrch llaeth heb ei drin.
· gyswllt uniongyrchol ag anifeiliaid, yn arbennig ar ffermydd neu mewn lloches anifeiliaid. 
•
O ddod i gysylltiad agos â pherson heintiedig arall. Gall achosion eilaidd mewn cartrefi ddigwydd yn hawdd iawn drwy gyffwrdd eitemau wedi’u halogi fel cewynnau neu dai bach.
Beth yw’r arwyddion a’r symptomau? 
•
Dolur rhydd gwaedlyd

· Cramp/poen bol

• 
Cur pen
• 
Cyfog a chwydu
Nid yw’n anarferol i bobl heb symptomau ysgarthu’r organeb. I blant bach neu bobl hen iawn neu'r rhai sydd eisoes yn sâl, gall E.coli O157 fod yn fwy difrifol a gall achosi cymhlethdodau fel methiant yr arennau.  
Sut ydw i’n ei atal rhag lledu?
· Tra’ch bod chi’n sâl a bod gennych symptomau, rydych yn heintus. Gallwch ddychwelyd i’r gwaith neu’r ysgol pan nad ydych wedi cael dolur rhydd ers 48 awr.
· Fodd bynnag os ydych yn gweithio gyda bwyd neu bobl sy'n agored i niwed, bydd angen prawf microbial trwy brofi samplau carthion cyn y cewch fynd yn ôl i'r gwaith. 

Golchwch eich dwylo’n drylwyr ar ôl mynd i’r tŷ bach, cyn paratoi prydau neu cyn bwyta.
· Cadwch lygad ar blant bach sydd wedi’u heintio wrth iddynt olchi eu dwylo. 

· Dadheintiwch bob man yn y tŷ bach bob dydd (gan gynnwys handlenni drws neu lefydd eraill y byddwch yn eu cyffwrdd). 
· Os ydych chi neu aelod o’ch cartref yn derbyn triniaeth therapi canser (neu fel arall mewn perygl imiwnyddol) dylech hysbysu’r Meddyg neu'r staff nyrsio yn y Ganolfan Driniaeth am yr haint hwn.
Sut alla i osgoi cael E.COLI 0157?
· Coginiwch gynhyrchion cig yn drylwyr.  Sicrhewch fod y cig yn cael ei goginio drwyddo (nad yw’n binc), bod y sudd yn glir, a bod y tu mewn iddo’n boeth (165oF neu 75oC am 30 eiliad).
· Os nad yw mins neu fyrgyrs cig eidion wedi cael eu coginio ddigon mewn bwyty, anfonwch nhw’n ôl i gael eu coginio’n fwy. 

· Sicrhewch nad oes unrhyw groeshalogi’n digwydd yn y gegin drwy: 
· Ddefnyddio byrddau torri ar wahân i fwyd sy’n deillio o anifeiliaid a bwyd arall. 
· Golchi pob bwrdd torri a’r holl offer a ddefnyddir i baratoi dofednod, cig a physgod.
· Osgoi yfed llaeth heb ei basteureiddio a dŵr ffo heb ei drin
· Golchwch eich dwylo â sebon ar ôl cyffwrdd â bwyd amrwd o anifeiliaid, a chyn cyffwrdd ag unrhyw beth arall. 
· Sicrhau bod pobl â dolur rhydd, yn enwedig plant, yn golchi eu dwylo’n ofalus â sebon i leihau’r risg o ledaenu’r haint. 
· Golchwch eich dwylo’n drylwyr ar ôl cyffwrdd ag anifeiliaid
· Peidiwch â bwyta bwyd pan fyddwch yn agos at anifeiliaid onid ydych chi wedi golchi’ch dwylo’n drylwyr.
· Peidiwch â bwyta bwyd os ydych chi yn yr un ardal ag anifeiliaid
· Golchwch esgidiau'n drylwyr ar ôl ymweld â’r llefydd hyn
· Golchwch eich dwylo â sebon ar ôl cyffwrdd ag ysgarthion anifeiliaid anwes. 

Ble alla i gael rhagor o gyngor? 
· Gan eich meddyg teulu 

· Gallwch gysylltu â’r swyddog ymchwilio isod i gael mwy o gyngor.
Ffôn: 0300 123 6696    

